
ᐸᐸᒥᓯᓐ ᑫᑭᓐ ᐸᒥᓂᑲᑌᒃ ᐅᑭᒪᐧᐃᓐ ᑭᑎᐯᓐᑕᒃ ᐊᑭᓂ 

ᐊᑭ ᐁᒪᒥᑯᓐᒋᑲᑌᒃ

ᓂᒪᒥᑯᓐᑕᒥᓐ ᒣᐅᔕ ᐊᑭᐧᐃ ᑲᑭᐱᑎᐸᑐᑌᑭᓐ ᐅᐅᒪ ᒪᓯᓇᐃᑲᓂᒃ. ᐅᓄᐧᐁ ᓄᐱᒥᒃ ᒣᐧᑲ ᐅᑐᓐᒋ ᐸᒥᓇᓐ ᐧᐃᔭᓯᑫᐧᐃᑭᒪ 

ᐧᐃᓇᐧᐊ ᑲᑭᐱᓂᑲᓂ ᐸᒥᓇᒧᐧᐊᐸᓐ ᐊᓂᔑᓇᐯᒃ ᐊᑭᓂ ᐊᐸᓀ ᐧᐊᐱᔥᑭᐧᐁᒃ ᑲᑭᐊᓂ ᑎᐯᓐᑕᒧᐧᐊᑦ ᑲᔦ ᑲᑭᐊᓂ 

ᐅᔑᓂᑲᑕᒧᐧᐊᑦ ᑲᓇᑕ ᐊᑭ, ᐅᓐᑌᕆᐅ ᑫᒪ ᐧᐃᔭᓯᑫᐧᐃᑭᒪ ᒋᔑᓂᑲᒋᑲᑌᑭᓐ. ᑫᔭᐱ ᓄᑯᒻ ᑲᑭᔑᑲᒃ ᐊᓂᔑᓇᐯᒃ 

ᐅᑐᓐᒋᐸᒥᓇᓇᐧᐊ ᐊᑭᓂ.  

ᐧᐊᐊ ᐅᑭᒪᐧᐃᓐ ᐅᑭᐸᐱᑭᔑᐅᓇᑐᓇᓐ, ᐅᑭᐅᔑᓂᑲᑕᓇᓐ ᑲᔦ ᐅᐸᒥᓇᓐ ᑲᑭᔑᑕᑎᐸᐊᑲᑕᑭᓐ ᑫᐅᓐᒋ ᐯᐱᑭᔑᐊᓄᑲᑌᑭᓐ 

ᐊᑭᐧᐃ ᐸᒥᓂᑫᐧᐃᓇᓐ. ᐊᓇᓴ ᒥᐃᐧᐁ ᐁᔑᐸᒥᓇᒪᑭᓐ, ᓂᓐᑭᑫᑕᒥᓐ ᐸᑲᓐ ᐁᔑᓭᓂᑭᓐ ᑫᓇᐧᐊ ᐊᓂᔑᓇᐯᒃ ᑲᔑᑭᑫᓐᑕᒧᐧᐊᑦ ᑲᔦ 

ᑲᐃᔑᓇᒧᐧᐊᑦ ᐊᑭᓂ. ᓂᒥᐧᓀᓐᑕᒥᓐ ᐃᑕᔥ ᐊᑭ ᑲᐃᔑᓇᐧᑲᒃ ᐯᐸᑲᓐ ᐃᓇᑫ ᐁᔑᓇᓂᓯᑕᐧᐁᓐᒋᑲᑌᒃ. 

ᓂᓂᓯᑕᐧᐃᓇᒥᓐ ᑲᐅᑭᒪᐧᐃᑦ ᐁᐸᑯᓭᓐᑕᑯᓯᑦ ᒋᑭᐧᐃᑕᓄᑭᒥᐧᐁᐸᑕᓐ ᐊᓂᔑᓇᐯ ᑕᔑᑫᐧᐃᓇᓐ ᒋᑭ ᑲᒋᑲᒋᑎᓂᑲᑌᑭᓐ 

ᑲᐊᓐᑕᐧᐁᑕᐧᑲᒃ ᒋᐊᓄᑲᒋᑲᑌᑭᓐ ᐊᑭᐧᐃ ᐸᒥᓂᑫᐧᐃᓇᓐ ᓂᑲᓐ ᑫᐊᓂᐱᒪᑎᓯᐧᐊᑦ ᑫᐧᐃᓇᐧᐊ ᑫᐊᓄᒋᐱᒪᒋᐅᐧᐊᑫᐧᐊᑦ. 

ᐊᓂᔑᓇᐯ ᑕᐧᐃᓇᓐ ᒪᔥᑲᐧᐃᓯᐧᐃᓇᓐ ᑲᔦ ᑲᑭᑌᓐᒋᑲᑌᑭᓐ

ᐊᓂᔑᓇᐯ ᑕᔑᑫᐧᐃᓇᓐ ᑭᑲᑌᓂ ᐅᒪᔥᑲᐧᐃᓯᐧᐃᓂᐧᐊ ᑲᔦ ᐅᑐᓇᑕᒪᑯᐧᐃᓂᐧᐊ ᐱᒋᐧᐃᓐ ᑯᑕᑭᔭᒃ ᐧᐁᓀᓇᒃ ᑲᑕᐧᐊᑦ ᐅᓐᑌᕆᐅ 

ᐊᑭᒃ. ᒥᐅᓄ ᑲᑕᐧᑲᑌᓂᑭᓐ ᐊᓂᔑᓇᐯ ᑲᔦ ᐅᑭᒪᐧᐃ ᐊᔓᑕᒪᑫᐧᐃ ᒪᔥᑲᐧᐃᓯᐧᐃᓂ, ᑭᓂᓯᑕᐧᐃᓂᑲᑌᓂ ᑲᔦ ᑭ 

ᑭᑭᓇᐧᐊᒋᐧᐃᓐᒋᑲᑌᓂ ᐸᑫᐱᐃᑲᓂᒃ 35 ᑭᒋᐅᓇᑯᓂᑫᐧᐃᓂᒃ, 1982 Section 35 of the Constitution Act, 1982 ᑲᔦ 

ᑲᐃᔑᐱᒪᑎᓯᐧᐊᑦ ᐊᓂᔑᓇᐯᒃ ᐯᐸᑲᓐ ᐁᓇᑲᓀᓯᐧᐊᑦ, ᒣᐅᔕ ᐅᑎᔑᒋᑫᐧᐃᓂᐧᐊ, ᑲᐃᔑᑭᐧᔐᐧᐊᑦ, ᐅᑭᑫᓐᑕᒧᐧᐃᓂᐧᐊ, 

ᐅᓄᑌᓭᐧᐃᓂᐧᐊ ᑲᔦ ᑲᑲᐧᑫᑲᒋᑎᓇᒧᐧᐊᑦ. 

ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ ᑕᑭᔑᐸᐸᒥᓯᐸᓂᒃ ᑫᒪ ᑕᑭᔑ ᑭᑫᓐᑕᒧᐊᑲᓂᐧᐃᐸᓂᒃ ᐅᐅᐧᐁᓂ ᐊᑭᐧᐃ ᐸᒥᓂᑫᐧᐃ 

ᐅᓇᒋᑲᓐ ᑭᐅᔑᐱᐃᑲᑌᐧᐊᓐ ᑕᐸᔑᔥ ᑲᔦ ᐧᐊᐧᐃᓐᒋᑲᑌᐧᐃᓐ ᐃᐃᒪ ᒪᓯᓇᐃᑲᓂᒃ ᑫᔑᐧᐊᐧᐃᑐᑭᑫᔭᓐ ᐊᑭᐧᐃ ᐸᒥᓂᑫᐧᐃᓐ ᐃᐃᒪ 

ᐅᑭᒪᐧᐃᓐ ᑭᑎᐯᓐᑕᒃ ᐊᑭᓂ ᐅᐅᒪ ᐅᓐᑌᕆᐅ. Handbook for getting involved in forest management on 

public lands in Ontario. 

ᐧᐁᑯᓀᓐ ᐁᐅᒋᔑᓭᒃ ᑫᑭᓐ ᒋᑭᐸᐸᒥᓯᔭᐸᓐ

ᐸᐸᒥᓯᓐ ᑫᑭᓐ ᐊᑭᐧᐃ ᐸᒥᓂᑫᐧᐃᓂᒃ ᑲᔦ ᐧᐃᓐᑕᓐ ᐁᔑᐊᓐᑕᐧᐁᑕᒪᓐ ᓂᑲᓐ ᑫᐃᓇᐸᑕᒃ ᑲᐊᐸᒋᒋᑲᑌᒃ ᐊᑭ. 

ᑭᔥᐱᓐ ᐊᓐᑕᐧᐁᑕᒪᓐ ᒋᐅᓂᔑᔑᒃ ᐊᑭ ᐧᐊᐸᓐᒃ, ᑭᑕᓐᑕᒪᐧᐁᑕᑯᓯᒥᓐ ᒋᐸᒥᓇᒪᒃ ᓄᑯᒻ ᑲᑭᔑᑲᒃ. ᐧᐁᐧᐁᓂ ᒋᐱᒥ ᐸᒥᓇᒪᒃ 

ᐅᑭᒪᐧᐃᓐ ᑲᑎᐯᓐᑕᒃ ᐊᑭᓐ ᒋᒥᐱᐊᐸᒋᑐᐊᒃ ᓄᑯᒻ ᑲᔦ ᐧᐁᑎ ᓂᑲᓐ sustainably manage ᑫᐊᓂ ᐊᐸᒋᑐᔭᒃ 

(ᑲᐊᓂᔑᓇᐯ ᐱᒪᑎᓯᐊᒃ, ᐧᐊᑲᐃ ᐊᑭᒃ ᑲᐅᓐᒋᐧᐊᑲᐧᐃᔥᑲᒪᑲᒃ, ᐧᐃᒋᐱᒪᑎᓯᒥᑎᐧᐃᓐ ᑲᔦ ᔓᓂᔭ ᐅᓐᑕᒋᐅᐧᐃᓂᒃ 

ᑲᐅᓐᑎᓂᑲᑌᑭᓐ). 

https://laws-lois.justice.gc.ca/eng/const/page-12.html
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/sustainable-forest-management


 

2 

 

ᐊᓇᓴ ᐅᑭᒪᐧᐃᓐ ᐧᐃᓐ ᑲᑭᓇ ᐅᐸᐸᒥᓯᐧᐃᓂ ᑲᐸᒥᓇᓐᑭᓐ ᐊᑭᓐ, ᔕᑯᒡ ᑫᐧᐃᓇᐧᐊ ᐸᐸᒥᓯᐧᐊᒃ ᐁᐸᒥᓂᑫᐧᐊᑦ ᐊᓂᔑᓇᐯ 

ᑕᔑᑫᐧᐃᓇᓐ ᑭᑕᐧᐊᑦ ᑲᔦ ᑯᑕᑭᔭᒃ ᐧᐁᓀᓇᒃ. 

ᑫᑭᐅᓐᒋ ᑲᔥᑭᒋᑲᑌᒃ ᓂᑲᓐ ᒋᒥᓄᓭᓇᓂᐧᐊᒃ ᑭᑕᓇᓇᑲᒋᑐᒥᓐ ᐊᓂᓐ ᑲᑭᓇ ᑲᐊᐸᒋᑐᐧᐊᑦ ᑲᑭᑕᐸᒋᑐᐧᐊᑦ ᐊᑭᓂ. 

ᑭᐧᐃᑐᑭᑫᐧᐃᓐ ᑕᐧᐃᑐᑭᑫᒪᑲᓐ ᒋᑭᑫᓐᒋᑲᑌᒃ ᑲᔦ ᒋᑎᐸᐸᒋᑲᑌᑭᓐ ᑲᐧᐃᐅᓇᒋᑲᑌᑭᓐ ᑫᐃᓇᐸᑕᒃ ᐊᑭ. 

ᑲᓇᐧᐊᐸᓐᑕᓐ ᒋᐧᐃᑐᑭᑫᔭᓐ ᑲᑭᒋᓀᑕᒪᓐ ᑫᒪ ᑲᑭᑕᐸᒋᑐᔭᓐ ᐊᑭ ᑕᐱᔥᑯ ᑎᓄ ᑫᑯᓇᓐ ᐅᓄ: 

• ᑭᑕᔑᐊᓐᑕᐧᐁᒋᑫᔭᓐ, ᑭᑕᔑᑭᑯᑫᔭᓐ ᑲᔦ ᑭᑕᔑᐧᐊᓂᐃᑫᔭᓐ 

• ᒣᐅᔕ ᐊᓂᑫᐃᔑᒋᑫᐧᐃᓇᓐ ᑕᐱᔥᑯ ᒪᐧᐊᓐᑐᔥᑲᐧᐃᓐ, ᑭᒪᐧᐊᒋᒋᑫᐧᐊᑦ ᐯᔑᑯᑌᓯᐧᐃᓇᓐ, ᐊᓂᔑᓇᐯᐃᔑᐧᑕᐧᐃᓇᓐ  

• ᐅᑕᒥᓄᐧᐃᓇᓐ ᑕᐱᔥᑯ ᐸᐸᒪᐊᑐᐧᐃᓇᓐ, ᐱᒪᐧᑲᔑᐧᐁᐧᐃᓐ, ᐱᐧᑲᑕᑭᓐᒃ ᐸᐸᔭᐧᐃᓐ 

• ᐊᓄᑭᐧᐃ ᒪᒋᑕᐧᐃᓐ ᑕᐱᔥᑯ ᐧᑲᔥᐧᑫᐱᒋᑫᑲᒥᑯᑫᐧᐃᓐ, ᑭᔥᑲᐊᐧᑫᐧᐃᓐ 

• ᐊᓂᔑᓇᐯ ᑲᑭᐱᔑᐅᑕᐸᒋᒋᑫᐧᐃᓂᑦ ᑭᑭᓇᐧᐊᒋᒋᑫᐧᐃᓇᓐ ᑫᒪ ᒪᓇᒋᒋᑫᐧᐃᓇᓐ 

ᑫᓇᐸᒋᒋᑲᑌᒃ ᐊᑭᐧᐃ ᐸᒥᓂᑫᐧᐃᓐ ᐅᓇᒋᑲᓐ

ᒋᐧᐸ ᒪᑕᓄᑲᒋᑲᑌᒃ ᐊᑭᐧᐃ ᐸᒥᓂᑫᐧᐃᓐ ᐊᓄᑭᐧᐊᓐ ᐃᐃᒪ ᐅᑭᒪᐧᐃᓐ ᑲᑎᐯᓐᑕᑭᓐ ᐊᑭᓐ, ᓂᑲᓐ ᓂᑲᐅᔑᓯᑐᒥᓐ ᐊᑭᐧᐃ 

ᐸᒥᓂᑫᐧᐃᓐ ᐅᓇᒋᑲᓐ forest management plan (ᐅᓇᒋᑲᓐ). 

ᐅᐅᐧᐁ forest management planning process ᑯᒋᐱᑯ 4 ᓂᐅᐱᐳᓐ ᑕᐱᒥᐊᓄᑲᒋᑲᑌ. ᒣᐧᑲ ᐊᐱ ᐱᒥᐊᓄᑲᑌᒃ, 

ᑕᐧᐃᔥᑲᒪᐧᐊᑲᓂᐧᐃᐧᐊᒃ ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ ᑲᔦ ᐱᑯ ᑯᑕᑭᔭᒃ ᐧᐁᓀᓇᒃ ᒋᐸᐸᒥᓯᐧᐊᑦ. 

ᑭᑕᓱ ᐸᐱᑭᔕᔭᑭᓐ ᐅᓇᒋᑲᓇᓐ ᑕᐧᐃᑐᑭᑫᒪᑲᓐ ᐱᔑᔑᒃ ᒋᐸᒥᓂᑲᑌᒃ ᐊᑭ ᑲᔦ ᒋᑭᑲᒋᑲᑌᑭᓐ ᐅᓄ: 

• ᑭᐧᓀᔥ ᑫᑯᓇᓐ ᑭᐧᓀᔥ ᑫᐱᒥᐊᐸᒋᒋᑲᑌᑭᓐ ᐊᓂᐱᐊᓄᑲᑌᒃ ᐊᑭ 

• ᐧᐁᑯᓀᓐ ᑎᓄ ᑭᔥᑲᐊᐧᑫ ᐊᓄᑭᐧᐃᓇᓐ ᑫᐱᒥᐊᓄᑲᑌᑭᓐ ᑕᓱᒥᑕᓱᐱᐳᓐ 10 ᒋᐱᒥ ᐊᔭᓂᑫ ᐊᓄᑲᒋᑲᑌᒃ 

• ᑕᓯᓐ ᒥᓂᑯᒃ ᑫᐸᑭᑎᓂᑲᑌᒃ ᒋᐱᒥ ᑭᔥᑲᐊᐧᑲᓱᐧᐊᑦ 

• ᐊᓐᑎ ᑲᔦ ᐊᓂᓐ ᒥᑎᑯᒃ ᑫᐅᓐᑎᓂᐧᑕ ᑲᔦ ᑫᑕᔑᑭᔥᑲᐊᐧᑲᓱᐧᐊᑦ 

• ᐊᓐᑎ ᑫᐊᓂᔑᒥᑲᓇᑲᓂᐧᐊᒃ 

• ᐊᓂᓐ ᑫᐃᓇᓄᑲᑌᒃ ᐊᐱ ᐧᐃᑭᐧᐁ ᐧᐊᐧᐁᔑᒋᑲᑌᒃ ᐊᑭ 

ᐃᐃᒪ ᑕᐸᔑᔥ ᑲᒥᑲᓐ ᑫᔭᐱ ᑲᐧᐊᐧᐃᓐᒋᑲᑌᒃ ᐊᑭᐧᐃ ᐸᒥᓂᑫᐧᐃᓐ ᐅᓇᒋᑲᓐ more about the forest management 

planning process. 

ᑫᓄᓐᒋ ᐱᒥᑭᑫᓐᑕᒧᐃᑯᔭᓐ ᑲᔦ ᑫᔑᐸᐸᒥᓯᔭᓐ

ᑭᐸᐸᒥᓯᐧᐃᓐ ᑕᑭᑕᐸᑕᓐ ᒣᐧᑲ ᐊᐱ ᐱᒪᓄᑭᓇᓂᐧᐊᒃ. ᐅᐅᐧᐁ ᑲᑭᐃᔑᐧᐃᑐᑲᑫ ᑲᓂᐅᔑᐱᐃᑲᑌᑭᓐ: 

https://www.ontario.ca/page/forest-management-planning
https://www.ontario.ca/page/forest-management-planning

• ᓇᓇᑲᒋᑐᓐ ᑲᑭᐅᔑᐱᐃᑲᑌᑭᓐ ᑲᔦ ᐸᑭᑎᓇᓐ ᓂᐧᐃᓐ ᑫᑯᓇᓐ ᑭᑎᑭᑐᐧᐃᓇᓐ ᒣᐧᑲ ᐅᓇᒋᑲᓐ ᐱᒥᐊᓄᑲᑌᑭᓐ ᐊᐱ 

ᐅᑭᒪᐧᐃᓐ ᐱᐊᓐᑐᔥᑲᒪᑫᑦ ᑭᑎᓀᑕᒧᐧᐃᓇᓐ 

• ᓂᑲᓐ ᐅᓇᑐᓐ ᐊᐱᐱᑯ ᒣᐧᑲ ᐱᒥᐊᓄᑲᑌᒃ ᑫᒪ ᐊᓂᒪᑕᓄᑲᑌᒃ ᐅᓇᒋᑲᓐ 

• ᑲᓇᐧᐊᐸᓐᑕᓐ ᑲᑭᐅᑕᐱᓂᑲᑌᒃ ᐅᓇᒋᑲᓐ ᑫᒪ ᑕᓱᐯᔑᑯᐱᐳᓐ ᑎᐸᒋᒧᐧᐃᓐ ᑲᐸᑭᑎᓂᑲᑌᓐ ᐅᓇᒋᑲᓐ ᐊᓄᑭᐧᐃᓐ 

• ᓇᓇᑲᑕᐧᐊᐸᓐᑕᓐ ᑕᓱᐯᔑᑯᐱᐳᓐ ᓂᑲᓐ ᑭᐅᓇᑌᒃ ᐊᓄᑭᐧᐃ ᐅᓇᒋᑲᓐ ᒋᐧᐊᐸᓐᑕᒪᓐ ᐊᓇᐱ ᑲᔦ ᐊᓐᑎ 

ᑫᑕᓇᓄᑲᑌᑭᓐ 

ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ ᑕᑭᑐᑕᒧᐸᓂᒃ: 

• ᒋᐅᑕᐱᓇᐧᐊᑦ ᑫᑲᓄᑕᒪᑯᐧᐊᑦ ᒋᑕᐧᑭᑦ ᐅᓇᒋᑲᓂᒃ ᑲᒪᒪᐧᐊᐱᐧᐊᑦ ᑲᔦ ᑕᔑᑫᐧᐃᓂᒃ ᑲᐊᐱᑕᒪᑫᐧᐊᑦ 

• ᒋᐧᐃᑕᓄᑭᒪᐧᐊᑦ ᐅᑭᒪᐧᐃᓇᓐ ᒋᐅᓇᑐᐧᐊᑦ ᐁᔑᐊᓐᑕᐧᐁᑕᒧᐧᐊᑦ ᑫᓂᔑᒪᐧᐊᒋᐧᐊᒋᐃᓐᐧᑕ ᐅᐅᐧᐁ ᐅᓇᒋᑫᐧᐃᓂ 

• ᒋᓇᓇᑲᒋᑐᐧᐊᑦ ᑲᑭᑌᓐᑕᒧᐧᐊᑦ ᑫᒪᓇᒋᒋᑲᑌᑭᓐ ᑲᔦ ᒋᐸᐸᒥᓯᐧᐊᑦ ᐊᓂᒪᒋᑭᑲᑌᑭᓐ ᑲᔦ ᐊᓂᑭᐧᐁ ᓇᓇᑲᒋᑐᐧᐊᑦ 

ᑎᐸᒋᒧᐧᐃᓇᓐ 

• ᒋᑭᐧᐁ ᓇᓇᑲᒋᑐᐧᐊᑦ ᑲᔦ ᒋᐧᐊᐧᐃᓐᑕᒧᐧᐊᑦ ᐊᓂᓐ ᐁᔑᐧᐊᐸᓐᑕᒧᐧᐊᑦ ᐅᐅᐧᐁ ᑲᐅᓇᒋᑲᑌᒃ 

ᐊᓐᑐᑭᑫᑕᓐ ᐊᓂᓐ ᐊᐱ ᑫᑯᓇᓐ ᑫᒋᓂ ᐊᓄᑲᒋᑲᑌᑭᓐ: 

• ᐊᐧᔕᐸᓐᑕᓐ ᒋᐊᓂᐸᑭᑎᓂᑲᑌᑭᓐ ᐧᐃᓐᑕᒪᑫᐧᐃᓇᓐ ᐊᒋᒧᐧᐃᓂᒃ, ᒪᒪᑲᑕᐱᑯᒃ ᑫᒪ ᑯᑕᒃ ᐧᐃᓐᒋᑫᐧᐃᓂᒃ 

• ᐃᓇᐱᓐ ᐅᔥᑭ ᐧᐃᓐᒋᑫᐧᐃᓐ ᑲᔦ ᐅᓇᒋᑲᓇᓐ ᒪᒪᑲᑕᐱᑯᒃ ᐅᐅᒪ Natural Resources Information Portal 

• ᐃᓇᐱᓐ ᐅᐅᒪ ᒪᒪᑲᑕᐱᑯᒃ forest management plan renewal schedule 

ᓂᑲᓐ ᐅᓇᑐᓐ ᐧᐃᓇᑭᔥᑲᐧᐊᑦ ᐊᓄᑭᐊᑲᓐ ᑫᒪ ᒋᐧᐃᑐᑲᑯᐊᓐ:  

• ᐃᔑᑭᑭᑐᓐ ᐧᐃᔭᓯᑫᐧᐃᑭᒪ ᐊᓄᑭᐧᐃᑲᒥᑯᒃ local ministry office (1-800-667-1940) 

• ᐃᔕᓐ ᐊᓄᑭᐧᐃᑲᒥᑯᒃ ᑲᑕᓇᓄᑭᑦ ᑭᔥᑲᐊᐧᑫᐧᐃᓐ ᒪᓯᓇᐃᑲᓀᓴᓐ ᑲᐸᒥᓇᑭᓐ 

ᐅᐅᒪ ᒥᓇᐧᐊ ᐸᑫᐱᐃᑲᓂᒃ ᐧᐃᓐᒋᑲᑌ ᐊᓂᓐ ᑫᑐᑕᒪᓐ ᐧᐃᐸᑭᑎᓇᒪᓐ ᑭᐧᐃᑕᒪᑫᐧᐃᓐ ᒣᐧᑲ ᐅᓇᒋᑫᓇᓂᐧᐊᒃ. 

ᐧᐃᐸᑭᑎᓇᒪᓐ ᑭᐧᐃᓐᑕᒪᑫᐧᐃᓐ ᒣᐧᑲ ᑭᐱᒥᐧᐊᐧᐁᓇᒋᑫᓇᓂᐧᐊᒃ

ᐅᐅᒪ ᐸᑫᐱᐃᑲᓂᒃ ᐧᐃᓐᒋᑲᑌ ᑫᓂᔑᐸᐱᒥ ᐊᔭᓂᑫ ᓇᓇᑲᑕᐧᐊᐸᒋᑲᑌᑭᓐ ᒋᐊᓂ ᐸᑭᑎᓇᒪᓐ ᑭᑎᑭᑐᐧᐃᓐ ᒣᐧᑲ ᑭᔥᑲᐊᐧᑫᐧᐃ 

ᐊᓄᑭᐧᐃ ᐅᓇᒋᐧᐃᓐ ᐊᓂᒪᑕᓄᑲᒋᑲᑌᒃ. ᑫᔭᐱ ᐧᐃᑭᑫᓐᑕᒪᓐ ᐅᐅᐧᐁ ᐃᓇᐱᓐ ᒪᒪᑲᑕᐱᑯᒃ ᑲᑭᐅᔑᓯᒋᑲᑌᒃ ᐅᔑᐱᐃᑲᑌ ᑫᑭᓐ 

ᒋᐸᐸᒥᓯᔭᓐ ᐊᐱ ᐊᓄᑲᑌᒃ ᐅᑭᒪᐧᐃᓐ ᑲᑎᐯᓐᑕᒃ ᐊᑭᓂ Handbook for getting involved in forest 

management on public lands in Ontario. 

ᐧᐃᑐᑲᑫᓐ ᑲᔦ ᐧᐃᓐᑕᓐ ᑲᐃᓀᓐᑕᓐ ᒣᐧᑲ ᐅᓇᒋᑫᓇᓂᐧᐊᒃ. ᓂᐧᐊ 4 ᑕᐱᒥ ᑕᔑᓐᒋᑫᓇᓂᐧᐊᓐ, ᒥᐊᐱ ᐃᐃᒪ ᑫᐊᓐᑐᔥᑲᒪᑫᔭᓐᒃ 

ᒋᐧᐃᓐᑕᒣᒃ ᑭᑎᓀᓐᑕᒧᐧᐃᓂᐧᐊ: 

• 1 ᓂᑕᒻ ᑕᔑᓐᑕᒪᑫᐧᐃᓐ: ᓇᓐᑐᒥᑎᐧᐃᓐ ᒪᐧᐊᒋᐃᑎᐧᐃᓂᒃ 

https://nrip.mnr.gov.on.ca/s/fmp-online?language=en_US
https://www.ontario.ca/page/management-units-and-forest-management-plan-renewal-schedules
https://www.ontario.ca/page/ministry-natural-resources-work-centres
tel:+18006671940
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management

• 2 ᓂᑕᒻ ᑕᔑᓐᑕᒪᑫᐧᐃᓐ: ᑕᑭᐧᐁ ᓇᓇᑲᑕᐧᐁᓐᒋᑲᑌ ᑲᑭᐅᔑᐱᐃᑲᑌᑭᓐ ᐊᓄᑭᐧᐃ ᐱᒥᓂᔕᐃᑫᐧᐃᓐ 

• 3 ᓂᑕᒻ ᑕᔑᓐᑕᒪᑫᐧᐃᓐ: ᑕᑭᐧᐁ ᓇᓇᑲᑕᐧᐁᓐᒋᑲᑌ ᑲᑭᐅᔑᐱᐃᑲᑌᑭᓐ ᐅᓇᒋᑲᓐ 

• 4 ᓂᑕᒻ ᑕᔑᓐᑕᒪᑫᐧᐃᓐ: ᑕᓇᓇᑲᒋᒋᑲᑌ ᑲᑭᐅᑕᐱᓂᑲᑌ ᑲᑭᑭᔑᐅᓇᑌᒃ ᐅᓇᒋᑲᓐ 

ᒥᐅᐧᐁ ᒣᐧᑲ ᐁᑕᐧᐃᔥᑲᒪᑯᔭᓐ ᒋᐧᐃᑐᑲᑫᔭᓐ ᑭᐅᓇᒋᑫᓇᓂᐧᐊᒃ. ᐧᐃᓐᑕᒪᑫᐧᐃᓇᓐ ᑕᓂᐸᐸᑭᑎᓂᑲᑌᐧᐊᓐ ᐊᐱ ᑕᓯᐧᓇ ᐊᓂᐱᒥ 

ᑕᔑᓐᒋᑫᓇᓂᐧᐊᒃ. ᐊᓂ ᐊᐧᔕᐸᓐᑕᓐ ᐅᓄ: 

• ᐧᐃᓐᑕᒪᑫᐧᐃᓇᓐ ᑎᐸᒋᒧᐧᐃᓂᒃ, ᒪᒪᑲᑕᐱᑯᒃ ᑫᒪ ᑯᑕᒃ ᑲᐅᓐᒋᐧᐃᓐᒋᑲᑌᑭᓐ ᑲᔦ ᐃᐃᒪ ᐧᐃᔭᓯᑫᐧᐃᑭᒪ ᒪᒪᑲᑕᐱᑯᒃ 

Natural Resources Information Portal. 

• ᑲᐱᒋᓂᔕᐊᒪᑯ ᐧᐃᓐᑕᒪᑫᐧᐃᓇᓐ ᐧᐃᔭᓯᑫᐧᐃᑭᒪ ᑲᑭᑕᑯᐱᐃᑲᓱᔭᓐ (ᐃᔑᑭᑭᑐᓐ ᐧᐃᔭᓯᑫᐧᐃᑭᒪ ᐊᓄᑭᐧᐃᑲᒥᑯᒃ local 

ministry office ᑫᒪ ᐃᔑᑭᑭᑐᓐ ᐅᑭᒪᐧᐃᓐ ᑲᐃᓇᑭᑕᓱᓀᔭᓂᒃ ᒋᔑᑭᑭᑐᔭᓐ 1-800-667-1940 

ᑫᔑᓂᔕᐊᒪᑯᔭᓐ ᑭᑐᔑᐱᐊᒪᑯᐧᐃᓇᓐ). 

ᓂᑕᒻ ᑕᔑᓐᑕᒪᑫᐧᐃᓐ  ᓇᓐᑐᒥᑎᐧᐃᓐ ᒪᐧᐊᒋᐃᑎᐧᐃᓂᒃ

ᒣᐧᑲ ᐅᐅᒪ ᐱᒥᑭᑲᑌᒃ ᑭᐧᐃᓐᑕᒪᑯ ᐊᔕ ᐊᓂᒪᑕᓄᑲᑌ ᐅᓇᒋᑲᓐ. ᐅᐅᐧᐁ ᐅᓇᒋᑲᓐ ᑕᓂᐧᐊᐧᐃᓐᒋᑲᑌ ᑲᐃᔑᓇᐧᑲᒃ ᐊᑭ ᑲᔦ 

ᑲᑭᒪᐧᐊᒋᒋᑲᑌᓂᑭᓐ ᐅᑎᐸᒋᒧᐧᐃᓂᐧᐊ ᑲᐱᒥᐊᐸᒋᑐᐧᐊᑦ ᐊᑭᓂ. 

ᐊᐱ ᐊᓂᒪᑕᓄᑲᑌᒃ ᐅᐅᐁᐧ ᑲᑭ: 

• ᓇᓇᑲᑕᐧᐊᐸᓐᑕᓇᓐ ᐧᐃᓐᒋᑫᐧᐃᓇᓐ ᑲᑭᒪᐧᐊᒋᑐᐊᒃ 

• ᑭᑭᓇᐧᐊᒋ ᐧᐊᐧᐃᓐᑕᓇᓐ ᑲᑭᒋᓀᓐᑕᒪᓐ 

• ᐧᐊᐧᐃᓐᑕᒪᑫ ᑲᐃᔑᓂᓯᑕᐧᐁᓐᑕᒪᓐ ᐊᑭ 

• ᐧᐊᐧᐃᓐᑕᒪᑫ ᑲᑭᑫᓐᑕᒪᓐ ᑲᑭᒋᓀᓐᑕᐧᑲᑭᓐ ᑫᑯᓇᓐ  

• ᐸᑭᑎᓇᓐ ᑲᐃᓀᓐᑕᒪᓐ ᑲᐃᔑᐊᓐᑕᐧᐁᑕᒪᓐ ᐊᑭ ᑫᔑᓇᐧᑲᒃ ᐧᐁᑎ ᓂᑲᓐ ᑲᔦ ᐊᓂᓐ ᑫᔑᒥᓄᓭᐃᐧᐁᒪᑲᒃ ᐊᑭ ᓂᑲᓐ 

ᓇᔥᑫ ᑕᐱᔥᑯ ᐅᐅᐧᐁ: 

• ᐊᓐᑎ ᑫᑭᔑᐅᓀᓐᒋᑲᑌᑭᓐ ᒋᑕᔑᐅᔑᒋᑲᑌᑭᓐ ᐧᑲᔥᐧᑫᐱᒋᑫᐧᐃᑲᒥᑯᓐ 

• ᒋᒪᓂᒃ ᑫᐃᓇᐅᓇᑌᑭᓐ 

• ᐊᓯᓂᔑᑫᐧᐃ ᑎᐸᐊᑭᐧᐃᓇᓐ 

• ᒣᐊᔕ ᑫᑯᓇᓐ ᑲᑕᔑᓂᓐᐧᑲᑲᒥᑭᓯᑭᓐ 

• ᐧᐊᓂᐃᑫᐧᐃᓇᓐ, ᐧᐊᑲᐃᑲᓇᓐ, ᒥᑲᓇᐧᐊᓐ 

• ᐊᐊᐧᐃᔕᒃ ᑲᑕᔐᐧᐊᑦ 

ᐊᐱ ᓂᑲᓐ ᐧᐃᓐᒋᑲᑌᑭᓐ ᐅᓄ ᑎᓄ ᑫᑯᓇᓐ ᑕᐧᐃᑐᑭᑫᒪᑲᓐ ᒋᓇᓇᑲᑕᐧᐁᑕᐧᑲᑭᓐ ᐊᓂ ᐅᓇᒋᑲᓂᐧᐊᒃ. 

ᒣᐧᑲ ᐊᐱ ᐊᓂᐅᔥᑭ ᒪᒋᑕᓂᐧᐊᒃ, ᐧᐃᓐᑕᒪᑫᐧᐃᓇᓐ ᑲᒥᑲᓇᓐ ᐅᐅᒪ: 

• ᐧᐃᔭᓯᑫᐧᐃᑭᒪ ᐊᓄᑭᐧᐃᑲᒥᑯᒃ local ministry office 

https://nrip.mnr.gov.on.ca/s/?language=en_US
https://www.ontario.ca/page/ministry-natural-resources-work-centres
https://www.ontario.ca/page/ministry-natural-resources-work-centres
https://www.ontario.ca/page/ministry-natural-resources-work-centres


 

5 

 

• ᒪᒪᑲᑕᐱᑯᒃ ᑲᐅᔑᐱᐃᑲᑌᑭᓐ ᐧᐃᔭᓯᑫᐧᐃᑭᒪ ᐧᐃᓐᑕᒪᑫᐧᐃᓇᓐ Natural Resources Information Portal 

2 ᓂᑕᒻ ᑕᔑᓐᑕᒪᑫᐧᐃᓐ  ᑕᑭᐧᐁ ᓇᓇᑲᑕᐧᐁᓐᒋᑲᑌ ᑲᑭᐅᔑᐱᐃᑲᑌᑭᓐ ᐊᓄᑭᐧᐃ ᐱᒥᓂᔕᐃᑫᐧᐃᓐ

ᑲᓇᐧᐊᐸᓐᑕᓐ ᐅᓄ ᑲᔦ ᐧᐃᓐᑕᓐ ᑲᐃᓀᓐᑕᒪᓐ ᑲᐧᐃᐃᔑᐅᓇᒋᑲᑌᒃ ᐊᓄᑭᐧᐃᓐ, ᑕᐱᔥᑯ: 

• ᐃᐃᒪ ᑲᑭᔑᑕᑎᐸᐊᑲᑌᑭᓐ ᒋᔑᐱᒥᑲᑭᔥᑲᐊᐧᑲᑌᑭᓐ ᐊᐧᐊᔑᒣ ᓂᒥᑕᓇᐧᐃᐱᐳᓐ 40 (ᑎᐸᐊᑭᐧᐃᓐ ᑲᑭᐊᐸᑕᒃ ᑫᓄᒋ 

ᑭᔥᑲᐊᐧᑲᑌᒃ) 

• ᐊᓐᑎ ᑫᐅᓐᒋᑭᔥᑲᐊᐧᑲᓱᐧᐊᑦ ᒥᑎᑯᒃ, ᑫᐊᓂᑭᐧᐁ ᓂᑕᐧᐃᑭᒋᑲᓱᐧᐊᑦ ᑲᔦ ᒋᐧᐊᐧᐁᔑᒋᑲᑌᒃ ᒥᑕᓱᐱᐳᓐ 

• ᑲᐧᐃᐅᓇᑌᒃ ᒥᑲᓇᑫᐧᐃᓐ ᑲᔦ ᐸᐸᑫᒧᒋᑫᐧᐃᓇᓐ (ᑭᐧᓀᔥ ᑫᐊᐸᑕᑭᓐ ᒥᑲᓇᓐ) ᑲᔦ ᑫᐱᒥᐊᐸᑕᑭᓐ ᒥᑲᓇᓐ ᒣᐧᑲ 

ᐱᒥᐊᓄᑭᐧᐊᑦ (ᐊᑲᐧᐁ ᑲᐊᐸᑕᑭᓐ ᒥᑲᓇᓐ) 

• ᑲᐧᐃᐅᓇᑌᒃ ᑫᐃᓇᐸᑕᒃ ᒥᑲᓇ ᑕᐱᔥᑯ ᐧᐁᓀᓐ ᑫᐊᐸᒋᑐᑦ ᒥᑲᓇ ᑲᔦ ᐊᐱ, ᐧᐁᓀᓐ ᑫᐸᐸᒥᓯᑦ ᒋᐸᒥᓇᒃ ᒥᑲᓇ ᑲᔦ 

ᑭᔥᐱᓐ ᒋᑭᐊᓂ ᑭᐸᐃᑲᑌᐧᑫᓐ ᐧᐁᑎ ᓂᑲᓐ 

• ᐊᓐᑎ ᐁᐊᔭᒪᑲᑭᓐ ᑲᑭᒋᓀᑕᐧᑲᑭᓐ ᐊᑭᒃ 

• ᐊᓄᑭᐧᐃ ᐅᓇᒋᑫᐧᐃᓇᓐ ᑲᔦ ᐅᓇᑯᓂᑫᐧᐃᓇᓐ ᑕᐅᓇᒋᑲᑌᐧᐊᓐ ᒋᓇᑲᓂᑫᒪᑲᑭᓐ, ᐊᐱᒋ ᒋᐊᔭᓯᓄᑭᓐ ᑫᒪ ᑫᑯᓐ 

ᒋᑐᒋᑫᒪᑲᓯᓄᑭᓐ ᑲᑭᒋᓀᑕᐧᑲᑭᓐ ᐊᑭᒃ ᑲᔭᒪᑲᑭᓐ 

ᒣᐧᑲ ᐊᐱ ᓂᑯᐧᑕᓱᒥᑕᓇ ᑭᔑᑲ 60 ᑭᐧᐁ ᓇᓇᑲᑕᐧᐊᐸᓐᒋᑫᓇᓂᐧᐊᒃ: 

• ᑕᓇᑐᒥᑎᓇᓂᐧᐊᓐ ᑫᒪ ᒪᓯᓇᑌᓯᒋᑲᓂᒃ ᑕᐅᓐᒋ ᐧᐊᐧᐃᓐᑕᒪᑫᓇᓂᐧᐊᓐ 

• ᐊᓄᑭᐧᐃᓐ ᑫᐊᐸᑕᒃ ᑭᐊᒋᑲᑌ ᒋᐧᐊᐸᓐᒋᑲᑌᒃ ᒪᒪᑲᑕᐱᑯᒃ Natural Resources Information Portal 

3 ᓂᑕᒻ ᑕᔑᓐᑕᒪᑫᐧᐃᓐ  ᑕᑭᐧᐁ ᓇᓇᑲᑕᐧᐁᓐᒋᑲᑌ ᑲᑭᐅᔑᐱᐃᑲᑌᑭᓐ ᐅᓇᒋᑲᓐ

ᓇᓇᑲᑕᐧᐊᐸᓐᑕᓐ ᑲᑭᐅᔑᐱᐃᑲᑌᒃ ᑲᔦ ᓇᓇᑲᒋᑐᓐ ᑲᑭᒋᓀᑕᒪᓐ ᑲᔦ ᑲᑕᓀᑕᒥᐃᑯᔭᓐ ᒋᑭᓇᓇᑲᑕᐧᐁᓐᒋᑲᑌᐧᐊᐧᑫᓐ.  

ᒣᐧᑲ ᐊᐱ ᓂᑯᐧᑕᓱᒥᑕᓇ ᑭᔑᑲ 60 ᑭᐧᐁᓇᓇᑲᑕᐧᐊᐸᓐᒋᑫᓇᓂᐧᐊᒃ: 

• ᒪᑭᐧᔕ ᑕᓇᑯᒥᑎᓇᓂᐧᐊᓐ ᑫᒪ ᒪᓯᓇᑌᓯᒋᑲᓂᒃ ᑕᐅᒋ ᐧᐊᐧᐃᓐᑕᒪᑲᓂᐧᐊᓐ 

• ᐊᓄᑭᐧᐃᓐ ᑫᐊᐸᑕᒃ ᑭᐊᒋᑲᑌ ᒋᐧᐊᐸᓐᒋᑲᑌᒃ ᒪᒪᑲᑕᐱᑯᒃ Natural Resources Information Portal 

• ᐊᔭᐧᐊᓐ ᑲᔦ ᐯᐸᓐᑭ ᑲᑭᐅᔑᐱᐃᑲᑌᑭᓐ ᐅᓇᒋᑲᓐ ᑫᐧᐃᑐᑲᑯᔭᓐ ᐊᐱ ᒥᓇᐧᐊ ᐧᐃᓇᓇᑲᒋᑐᔭᓐ 

ᐊᐱ ᑭᔥᐧᑲ ᓇᓇᑲᒋᑐᔭᓐ ᑲᑭᐅᔑᐱᐃᑲᑌᒃ ᐅᓇᒋᑲᓐ, ᐊᐧᐁ ᑲᑭᐅᔑᐱᐊᑭᓐ ᐅᑲᑭᐧᐁ ᓇᓇᑲᒋᑐᓇᓐ ᑲᔦ ᐅᑲᑭᐧᐁᐸᑭᑎᓇᓐ 

ᒋᐅᑕᐱᓂᑲᑌᓂᒃ. 

ᓂᑕᒻ ᑕᔑᓐᑕᒪᑫᐧᐃᓐ  ᑕᓇᓇᑲᒋᒋᑲᑌ ᑲᑭᐅᑕᐱᓂᑲᑌ ᑲᑭᑭᔑᐅᓇᑌᒃ ᐅᓇᒋᑲᓐ

ᐊᐱ ᐃᔥᐧᑲᐅᑕᐱᓂᑲᑌᒃ, ᑲᑭᑲᓇᐧᐊᐸᓐᑕᓐ ᐅᓇᒋᑲᓐ. ᒣᐧᑲ ᐅᓇᒋᑲᓐ ᐊᓂᒪᑕᓄᑲᑌᒃ (ᒥᑕᓱᐱᐳᓐ 10 ᑕᐱᒥᐊᓄᑲᑌ): 

• ᑲᑭᐅᑕᐱᓂᑲᑌᒃ ᐅᓇᒋᑲᓐ ᑭᐊᒋᑲᑌ ᒪᒪᑲᑕᐱᑯᒃ ᐅᐅᒪ Natural Resources Information Portal 

https://nrip.mnr.gov.on.ca/s/fmp-online
https://nrip.mnr.gov.on.ca/s/fmp-online
https://nrip.mnr.gov.on.ca/s/fmp-online
https://nrip.mnr.gov.on.ca/s/fmp-online

• ᑕᐧᑲᓄᓐ ᑲᔦ ᐯᐸᓐᑭ ᑲᑭᐅᔑᐱᐃᑲᑌᑭᓐ ᐅᓇᒋᑲᓐ 

ᑫᔭᐱ ᐊᓂᐧᐊᐧᐃᓐᑌᐧᐊᓐ ᐊᑭᐧᐃ ᐸᒥᓂᑫᐧᐃᓐ ᐅᓇᒋᑲᓐ ᑲᐱᒥᐊᓄᑲᑌᒃ

ᐅᐅᒪ ᐸᑫᐱᐃᑲᓂᒃ ᐧᐊᐧᐃᓐᒋᑲᑌ ᐁᓇᓄᑲᒋᑲᑌᒃ ᑭᔥᑲᐊᐧᑫ ᐊᓄᑭᐧᐃ ᐅᓇᒋᑲᓐ ᑭᐱᒪᓄᑲᑌᒃ. ᑫᔭᐱ ᐧᐃᑭᑫᓐᑕᒪᓐ ᐃᓇᐱᓐ 

ᒪᒪᑲᑕᐱᑯᒃ ᑲᐧᐃᓐᒋᑲᑌᒃ ᒪᓯᓇᐃᑲᓂᒃ ᑫᔑᐧᐊᐧᐃᑐᑲᑫᔭᓐ ᐊᑭᐧᐃ ᐸᒥᓂᑫᐧᐃᓂᒃ Handbook for getting involved in 

forest management on public lands in Ontario. 

ᒋᐧᐸ ᑕᔥ ᒪᑕᓄᑲᑌᒃ ᑭᔥᑲᐊᐧᑫ ᐊᓄᑭᐧᐃᓇᓐ ᓂᑲᐅᔑᑐᒥᓐ forest management plan (ᐅᓇᒋᑲᓐ ᐸᐯᔑᒃ ᐊᓄᑭᐧᐃ 

ᑫᐱᒥᓂᔕᐃᑲᑌᑭᓐ management unit  ᐃᐃᒪ ᐸᐱᑭᔑ ᑎᐯᓐᒋᑫᐧᐃ ᐊᑭᓐ. 

ᐅᓄ ᑲᑭᐸᐱᑭᔕᒋᑲᑌᑭᓐ ᐊᓄᑭᐧᐃᓇᓐ ᑲᑭᐃᓂᑯᐧᑲᒋᑲᑌᑭᓐ 300,000 ᐃᓂᑯᒃ 3.6 ᒥᓕᔭᓐ ᐁᒃᑐᕐᔅ. ᒥᑕᔥ ᐁᐧᑲᑭᓐ ᑲᐃᓂᑯᐧᑲᒃ 

ᐅᐅᒪ ᐅᓐᑌᕆᐅ ᑲᐃᑯᑎᐸᐃᑲᑌᒃ ᑫᒻᐱᓪ ᔕᐧᐊᓄᒃ ᐧᐊᐸᓄᒃ ᐱᓂᔥ ᐧᐁᑎ ᐱᑲᓐᒋᑲᒥᒃ ᑭᐧᐁᑎᓄᒃ ᓀᓐᑲᐱᐊᓄᒃ (ᐧᐊᐸᑕᓐ 

ᐊᑭᒪᓯᓇᐃᑲᓐ) ᑲᑭᑭᓇᐧᐊᒋᐱᐃᑲᑌᒃ ᑫᑕᓇᓄᑲᑌᒃ ᐊᑭᒃ. (ᐃᓇᐱᓐ ᑲᒪᓯᓇᑭᑌᒃ ᑕᐸᔑᔥ). 

ᐊᑭᐧᐃ ᐸᒥᓂᑫᐧᐃᓐ ᑲᔦ ᑲᑭᑎᐸᐊᑲᑌᑭᓐ ᑫᓂᔑᐸᐱᑭᔑ ᑭᔥᑲᐊᐧᑲᑌᑭᓐ 2024 ᑲᑭᑭᓄᐧᐃᓂᐧᐊᒃ 

 

ᐅᐅᐧᐁ ᐊᑭᐧᐃ ᐸᒥᓂᑫᐧᐃ ᐅᓇᒋᑲᓐ ᐊᓄᑭᐧᐃᓐ ᑕᑭᑲᒋᑲᑌ ᐅᓇᑯᓂᑫᐧᐃᓐ ᑲᔦ ᑫᐱᒥᓂᔕᐃᑲᑌᑭᓐ ᒋᑭᑭᓄᑲᒪᑫᒪᑲᒃ 

ᒋᒥᓄᔥᑲᒪᑲᒃ ᐸᒥᓂᑫᐧᐃᓐ ᑲᔦ ᑲᐊᐸᑕᓂᑭᓐ ᐅᑭᒪᐧᐃᓐ ᑲᑎᐯᓐᑕᒃ ᐊᑭᓂ. 

ᐃᐃᒪ ᑲᑭᐅᓐᒋ ᓂᐸᐧᐃᒪᑲᒃ ᐊᑭᐧᐃ ᐸᒥᓂᑫᐧᐃᓐ ᐅᓇᑯᓂᑫᐧᐃᓐ ᑭᐅᔑᓯᒋᑲᑌ ᐅᑭᒪᐧᐃᓐ ᑲᑎᐯᓐᑕᒃ ᐊᑭᓂ ᐅᓇᑯᓂᑫᐧᐃᓐ 

Crown Forest Sustainability Act. ᐊᓐᑕᐧᐁᑕᐧᑲᓐ ᑲᑭᓇ ᐅᓇᒋᑫᐧᐃᓐ ᒋᑎᐸᐸᒋᑲᑌᑭᓐ ᐅᓄ:  

• ᑭᓂᑕᐧᐃᑭᒪᑲᑭᓐ ᑫᑯᓇᓐ ᑲᔦ ᐊᐊᐧᐃᐧᔕᒃ 

• ᓂᐱ, ᐊᔑᔥᑭ ᑲᔦ ᑭᐅᓐᒋ ᐸᑭᑕᓇᒧᓇᓂᐧᐊᒃ 

• ᐧᐃᒋᐱᒪᑎᓯᒥᐧᐁᐧᐃᓐ ᑲᔦ ᐅᓐᑕᒋᐅᐧᐃᓐ ᑕᐱᔥᑯ ᐅᑕᒥᓄᐧᐃᓂᒃ ᑲᔦ ᐊᓂᑫ ᑐᑕᒧᐧᐃᓇᓐ 

https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/forest-management-planning
https://www.ontario.ca/page/management-units-and-forest-management-plan-renewal-schedules
https://www.ontario.ca/laws/statute/94c25

ᑕᑭᑲᔥᑭᒋᑲᑌ ᑕᔥ ᑲᔑᐊᓐᑕᐧᐁᒋᑲᑌᒃ, ᐅᓄ ᑲᐸᐱᑭᔑᔭᑭᓐ ᐸᒥᓂᑫᐧᐃᓇᓐ ᐅᒋᐸᒥᓂᑲᑌᐧᐊᓐ ᐧᐁᐧᐁᓂ ᒋᔑᓭᑭᓐ ᓄᐱᒪᑲᒥᒃ 

ᑲᐃᔑᓇᐧᑲᒃ, ᐊᑭᒃ ᑲᐅᓐᒋ ᔓᓂᔭᑲᑌᒃ, ᒥᓂᑯᒃ ᐁᔭᐧᐊᑦ ᒥᑎᑯᒃ ᑲᔦ ᐊᑭ ᑲᐧᐊᐧᐁᔑᒋᑲᑌᒃ. 

ᑲᑭᑫᓐᑕᒃ ᑲᔦ ᑲᒪᓯᓇᐃᑲᓀᓯᑦ ᐊᑭᒃ ᑫᑯᓇᓐ ᑲᔭᑭᓐ ᑲᓇᓇᑲᒋᑐᑦ ᐧᐃᓐ ᐅᑐᓇᑐᓇᓐ ᐅᓇᒋᓇᓐ ᑲᔦ ᐅᐧᐃᑐᑲᑯᓐ: 

• ᑲᑭᑫᓐᑕᒧᐧᐊᑦ ᑫᐃᔑᒋᑫᐧᐊᑦ ᐅᓇᒋᑲᓐ ᒪᒪᐤ ᑭᐊᓄᑲᑕᒧᐧᐊᑦ 

• ᐊᓂᔑᓇᐯ ᑕᔑᑫᐧᐃᓇᓐ ᑲᔦ ᑲᐊᓐᑕᐧᐁᑕᒧᐧᐊᑦ ᐱᑯ ᐧᐁᓀᓇᒃ ᐅᒪ ᒋᐧᐃᑐᑲᑫᐧᐊᑦ 

• ᑕᔑᑫᐧᐃᓂᒃ ᑲᔭᐧᐊᑦ ᑲᐊᐱᑕᒪᑫᐧᐊᑦ 

ᐅᓇᒋᑲᓐ ᓂᐧᐃᐱᐳᓐ 4 ᑕᐱᒥᐊᓄᑲᑌ. ᐸᐯᔑᒃ ᐅᓇᒋᑲᓐ ᑕᐱᒥᐊᐸᑕᓐ ᒥᑕᓱᐱᐳᓐ 10 ᒥᑕᔥ ᑫᐃᓇᓄᑲᑌᒃ: 

• ᑭᐧᓀᔥ ᑫᑯᓇᓐ ᑫᐱᒥᓂᔕᐃᑲᑌᑭᓐ ᐊᑭᐧᐃ ᐸᒥᓂᑫᐧᐃ ᐊᓄᑭᐧᐃᓂᒃ 

• ᐧᐁᑯᓀᓐ ᑎᓄ ᑭᔥᑲᐊᐧᑫ ᐊᓄᑭᐧᐃᓇᓐ ᑫᐱᒥᐊᓄᑲᑌᑭᓐ 

ᐅᓇᒋᑲᓐ ᑲᒪᒪᐧᐃ ᐸᒥᓇᒧᐧᐊᑦ ᐅᑕᓂ ᑭᑭᓇᐧᐊᒋᑐᓇᐧᐊ ᐧᐁᑯᓀᓇᓐ ᑭᐊᓐᑕᐧᐁᑕᐧᑲᑭᓐ ᑫᓂᑲᒋᑎᓂᑲᑌᑭᓐ ᔓᓂᔭᑫᐧᐃᓂᒃ 

ᐃᐃᒪ ᐊᑭᒃ ᑲᔦ ᒋᐅᔑᓯᒋᑲᑌᑭᓐ ᑫᐊᐸᑕᑭᓐ ᑫᓄᒋ ᐱᒥᔓᓂᔭᑲᓂᐧᐊᒃ. ᐊᑭᐧᐃ ᐸᒥᓂᑫᐧᐃᓐ ᐱᒥᓂᔕᐃᑫᐧᐃᓇᓐ ᐅᓇᒋᑲᓇᓐ 

ᐸᑎᐧᓀᒃ ᐃᔑᐧᐊᐧᐁᓇᑌᐧᐊᓐ ᑲᔦ ᐸᒥᒋᑲᑌᐧᐊᓐ ᑫᑯᓇᓐ ᑕᐱᔥᑯ ᐅᓄ: 

• ᒥᑎᑯᒃ ᑭᐱᒥᐊᓐᑕᐧᐁᑕᑯᓯᐧᐊᑦ ᐃᐃᒪ ᑕᔥᑭᐳᒋᑫᐧᐃᓂᒃ 

• ᐯᐸᑲᓐ ᑫᑯᓇᓐ ᑲᑕᐧᑲᑭᓐ ᐊᑭᒃ 

• ᓄᐱᒥᒃ ᑲᐊᐃᔑᓇᐧᑲᒃ ᑲᔦ ᑫᑯᓇᓐ ᑲᔭᒪᑲᑭᓐ 

ᒥᓇᐧᐊ ᑕᔥ ᐊᐸᒋᒋᑲᑌ ᒪᒪᑲᑕᐱᒃ ᐁᐅᓐᒋ ᓇᓇᓐᑕᐧᐃᑭᑫᒋᑲᑌᒃ ᐁᔑᓇᐧᑲᑭᓐ ᑲᔦ ᐅᓐᒋᑭᑫᓐᒋᑲᑌᐧᐊᓐ ᐊᓐᑎ ᐁᔑᐧᐁᓐᑕᒃ 

ᒋᐅᓐᑎᓂᐧᑕ ᒥᑎᑯᒃ, ᒋᑭᐧᐁ ᐧᐊᐧᐁᔑᒋᑲᑌᒃ ᑲᑭᐅᓐᒋ ᑭᔥᑲᐊᐧᑲᓱᐧᐊᑦ ᒥᑎᑯᒃ ᑲᔦ ᐊᓄᑭᐧᐃᓇᓐ ᒋᐱᒥᓂᔕᐃᑲᑌᑭᓐ 

ᑲᑭᐅᔑᓯᒋᑲᑌᑭᐸᓐ. 

ᑲᐧᐊᐧᐃᑐᑲᑎᐧᐊᑦ ᐅᓇᒋᑲᓂᒃ ᐅᓇᓇᑲᒋᑐᓇᐧᐊ ᐃᐃᒪ ᑲᑭᔑᑭᑭᓇᐧᐊᐸᒋᑲᑌᒃ ᑫᔑᑭᔥᑲᐊᐧᑲᑌᒃ, ᒥᐃᒪ ᐊᐱᒋ ᓂᐱᐧᐊ 

ᑲᐃᓂᑯᐧᑲᒃ ᒋᔑᑭᔥᑲᐊᐧᑲᑌᒃ ᐃᐃᐧᐁ ᒥᑕᓱᐱᐳᓐ 10 ᑲᑭᔑᐅᔑᓯᒋᑲᓂᐧᐊᒃ. 

ᐧᐊᐊ ᐅᑭᒪᐧᐃᓐ ᐅᑕᐸᒋᑐᓐ ᐱᒥᓂᔕᐃᑲᓐ ᐊᑭᐧᐃ ᐸᒥᓂᑫᐧᐃᓐ forest management guides ᒋᑭᑭᓇᐧᐊᒋᔥᑭᑫᒪᑲᓂᒃ 

ᒋᒥᓄᔥᑲᒪᑲᒃ ᑭᔥᑲᐊᐧᑫ ᐊᓄᑭᐧᐃᓇᓐ. 

ᐅᑭᒪᐧᐃᓐ ᐅᑲᐅᑕᐱᓇᓐ ᐅᓇᒋᑲᓂ ᐊᐱ ᑭᓇᐁᓐᑕᒃ ᐁᓇᐧᑲᒃ ᓀᐱᒡ ᒋᐱᒥᐸᒥᓂᑲᑌᒃ ᐊᑭ. ᐊᐱ ᑭᐃᔥᐧᑲ ᐅᑕᐱᓂᑲᑌᒃ, 

ᑲᐅᑭᒪᐧᐃᐧᐊᑦ ᐧᐃᓇᐧᐊ ᐅᑲᐅᓀᓐᑕᓇᐧᐊ ᒋᒪᒋᐊᓄᑲᑌᒃ ᐊᓄᑭᐧᐃᓐ:  

• ᐅᑲᐅᔑᓯᑐᓇᐧᐊ ᑕᓱᐱᐳᓐ ᐊᓄᑭᐧᐃ ᐅᓇᒋᑲᓇᓐ ᑲᑭᐅᓐᒋ ᐅᑕᐱᓂᑲᑌᒃ ᐅᓇᒋᑲᓐ  

• ᑕᐊᐸᑕᓐ ᐧᐁᐧᐁᓂ ᒋᐱᒥᓂᔕᐃᑲᑌᑭᓐ ᐊᓄᑭᐧᐃ ᐅᓇᒋᑲᓇᓐ 

• ᑕᐱᒥ ᓇᓇᑲᒋᒋᑲᑌᐧᐊᓐ ᑲᔦ ᑕᐱᒥᑎᐸᑐᑌᐧᐊᓐ ᐅᓇᒋᑲᓐ ᑲᑭᐊᓂᒪᑕᓄᑲᒋᑲᑌᒃ 

https://www.ontario.ca/page/forest-management-guides

ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᓐᑕᒪᑯᔭᓐ ᑲᑕᔑᓐᑌᑭᓐ ᑲᐊᓄᑲᑌᒃ ᑭᔥᑲᐊᐧᑫᐧᐃᓐ ᐃᐃᒪ ᐅᓐᑌᕆᐅ ᐊᑭᒃ ᑲᔦ ᐊᓂᓐ 

ᑫᑭᔑᐧᐃᑐᑲᑫᔭᓐ, ᐃᓇᐱᓐ ᒪᒪᑲᑕᐱᑯᒃ ᑲᐧᐃᓐᒋᑲᑌᒃ ᑭᔥᑲᐊᐧᑫ ᐊᓄᑭᐧᐃᓐ forest management planning 

webpage, ᑲᔦ ᒪᓯᓇᐃᑲᓐ ᐊᓐᑕᐧᐁᑕᒪᓐ Handbook for getting involved in forest management on 

public lands in Ontario, ᑫᒪ ᐃᔑᑭᑭᑐᓐ ᐅᑭᒪᐧᐃᓐ ᐊᓄᑭᐧᐃᑲᒥᑯᒃ local ministry work centre.  

https://www.ontario.ca/page/forest-management-planning
https://www.ontario.ca/page/forest-management-planning
https://www.ontario.ca/document/participate-forest-management-ontario/how-get-involved-forest-management
https://www.ontario.ca/document/participate-forest-management-ontario/how-get-involved-forest-management
https://www.ontario.ca/page/ministry-natural-resources-work-centres

